
Kirish. Bugungi kunda iqtisodiyot shiddat bilan rivojlanayotgan bir paytda 

ishlab chiqarish hajmi ham, kapitalga boʻlgan talabning hajmi ham oshib bormoqda. 

Bu esa oʻz navbatida mamlakatlarda korxona va firmalar soni va ularning tashqi 

muhitga salbiy ta’siri ham ortmoqda. Bu esa oxir-oqibat kelajakda kapitalning 

kamayishiga olib keladi. Bugungi kunda mamlakatlar muqobil energiyaga muhtoj 

va buning ustida butun jahon iqtisodchi olimlari ish olib borishmoqda [1]. 

Oʻzbekiston Respublikasi Prezidenti Shavkat Mirziyoyev davlatning yashil 

iqtisodga oʻtish gʻoyasini ilgari surmoqda. Shuning uchun barcha sohalarda yashil 

iqtisodiyot texnalogiyalarini qoʻllashni joriy etmoqda. Bu esa Oʻzbekistonning 

Taraqqiyot strategiyasida maqsad qilib olingan. Koʻzlangan maqsadga erishish 

uchun mamlakat aholisini uzluksiz elektr energiyasi bilan taminlash va 

iqtisodiyotning energiya samaradorligini 20% ga oshirish vazifasi qoʻyilgan. 

“Yashil iqtisodiyot” texnalogiyalari deyilganda bioxilma-xillikka salbiy ta’sir 

koʻrsatmasdan turib, iqtisodiy jarayonda xizmat koʻrsatadigan texnalogiyalar 

tushuniladi. Bunga misol qilib quyoshdan va shamoldan energiya oladigan 

texnalogiyalarni aytishimiz mumkin [2]. 

Bugungi kunda buttun jahonda koʻplab davlatlar atmosferaga zaharli gazlar 

chiqarishmoqda va buning oqibatida atmosfera yemiriloqda. Bunga sabab “yashil 

iqtisodiyot” texnalogiyalaridan foydalanish koʻrsatkichi kamligidir. Shuningdek 

Oʻzbekistondagi korxonalar ham koʻplab zaharli gazlar chiqarishmoqda. Bu oʻz 

navbatida koʻplab salbiy oqibatlarga olib keladi. 

1-rasm. Oʻzbekiston Respublikasi viloyatlari kesimi boʻyicha atmosferaga 

chiqarilgan ifloslantiruvchi moddalar hajmi(ming tonna)[3] 

1-rasmdan koʻrinib turibdiki mamlakatimizda atmosferaga chiqarilayotgan 

zararli gazlar miqdori anchagina katta. Bunda mamlakatimizda yetakchi oʻrinlarda 

Toshkent viloyati va Fargʻona viloyati turibdi. Chunki bu viloyatlarda ishlab 

chiqarish yaxshi rivojlangan. Buning natijasida bu viloyatlarda atmosferaga zararli 

tasir etuvchi korxonalar koʻpdir. 

Oʻzbekiston Respublikasi qayta tiklanuvchi manbalardan energiya ishlab 

chiqarish boʻyicha yuqori texnik salohiyatga ega boʻlib, uning 97 foizi quyosh 

energiyasining ulushiga toʻgʻri keladi. Jumladan, Respublikadagi quyosh nuridan 

energiya ishlab chiqarish salohiyati yiliga 525-760 mlrd. kVt.s.ni tashkil etadi. 

Buning sababi, mamlakatimizda quyoshli kunlar yiliga oʻrtacha 320 kunni va faol 

quyosh nurlari 3000 soatni tashkil etadi[7]. 

Mamlakatimiz iqlim jihatidan yaxshi joylashganini hisobga olgan holda 

mamlakatimizda quyosh elektr stansiyalarini va quyosh panellarini koʻpaytirishimiz 

kerak. Ekologik toza, xavfsiz va tejamkordir. Davlat dasturiga kiritilgan aynan shu 

soha boʻyicha koʻplab rejalar bor. Misol uchun 2030-yilga borib mamlaktimizda 

elektr energiyasini ishlab chiqarish 120 mlrd kVt/soat koʻrsatkichga erishish 

kutilmoqda[5].  Aynan shu yilga borib mamlakatimiz umumiy energetika balansida 

quyosh energiyasining ulushi 6% ga yetkazish kutilmoqda. 2025-yilga borib qayta 

tiklanadigan energiya hajmi umumiy energiya isteʼmoli majmuasida 19,7 % gacha 

oshirish rejalashtirilgan.  

Nafaqat quyosh energiyasi qayta tiklanadigan energiyalar orasida ekalogik 

xavfsiz va tejamkordir, shamol energiyasi ham shu qatorda jahonda keng miqyosda 

qoʻllaniladi. Bu qayta tiklanadigan va ifloslanmaydigan tarzda elektr energiyasini 

olish yoʻli hisoblanadi. 

Shamol energiyasi boʻyicha dunyoda birinchi oʻrinda AQSh, ikkinchi oʻrinda 

Germaniya, Xitoy, Hindiston va Ispaniya turadi. Lotin Amerikasida eng yirik ishlab 

chiqaruvchi Braziliya hisoblanadi. Ispaniyada, shamol energiyasi 12 million uy 

ekvivalentini ta’minlaydi va mamlakat talabining 18 foizini tashkil qiladi. Demak, 

mamlakat energetika kompaniyalari tomonidan taqdim etiladigan yashil 

energiyaning katta qismi shamol stansiyalaridan olinadi va qayta tiklanadigan 

energiya hisoblanadi[6]. 

Xulosa: Mamlakatimizda koʻp qavatli inshootlar koʻp bormoqda, shundan 

kelib chiqib, aytish mumkinki, mamlakatimizdagi inshootlarning tomlariga quyosh 

panellarini oʻrnatish va buning natijasida har bir bino oʻz oʻzini elektr energiyasi 

bilan taminlashi zarur. Mamlakatimizning “yashil iqtisodiyot”ga jalb etuvchi 

iqtisodiy siyosatni keng koʻlamda amalga oshirish talab etiladi. Nafaqat quyosh 

panellarini davlat binolariga qolaversa, fuqarolarning yashash joyiga ham 

oʻrnatishni amaliyotini tadbiq etish kerak. Bu esa oʻz navbatida fuqarolar uchun 

koʻplab foyda keldiradi. Misol uchun elektr energiyasiga kam soliq toʻlashadi, elektr 

energiyasi olishyatgani uchun daromad soligʻi toʻlashmaydi va eng asosiysi bu 

xavfsiz. Quyosh panellarini faqatgina bino va inshootlarga oʻrnatmasdan 

mamlakatimiz hududidagi lalmi va hosil olib boʻlmaydigan yerlarga ham oʻrnatish 

va ushbu yoʻl orqali mamlakatimizning elektr energiyasiga boʻlgan talabini toʻliq 

qoplash hamda ortganini eksportga yoʻnaltirish kerak. 

Bugungi kunda energiya olishning koʻplab usullari ekalogiyaga salbiy ta’sir 

oʻtkazadi. Gaz, neft va koʻmir ifloslantiruvchi manbalar boʻlib, atrof muhitga zarar 

yetkazmoqda. Quyosh va shamol stansiyalari bundan mustasno. Mamlakatimizda 

togʻli va togʻoldi hududlar koʻp boʻlganligi uchun ushbu hududlarda shamol elektr 

stansiyalarni qurish va bunda keng koʻlamda foydalanishni jahon amaliyoti talab 

qilmoqda. Bu yuqorida aytib oʻtilganidek, ham ekalogik toza ham hamyonbobdir. 

Ushbu yoʻllardan foydalanishni jahon tajribasiga asoslangan holda amalga oshirish 

zarur. 

